
डॉ के. पी. रामलिंगम: 
क्‍या रेल मंत्री यह बताने की कृपा करेंगे कि:
(1) क्‍या यह सच है कि रेलवे अपनी वित्‍तीय खस्‍ताहाली के बावजूद प‍टरियों के दोहरीकरण एवं विद्युतीकरण के लक्ष्‍यों को हासिल करने की स्थिति में था;
(2) क्‍या यह भी सच है कि नई रेल लाइनों के निर्माण एवं आमान परिवर्तन की परियोजनाओं के निधि की कमी के चलते पूरा न होने की संभावना थी; और 
(3) क्‍या रेलवे ने सामाजिक रूप से वांछनीय परियोजनाओं क्षमता निर्माण में मदद करने वाली परियोजनाओं की प्राथमिकता सूची बनाई है, और यदि हां, तो तत्‍संबंधी ब्‍यौरा क्‍या है?

उत्तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(1) : जी नहीं। निधियों की कमी के कारण वर्ष 2013-14 में दोहरीकरण के लक्ष्‍यों को 750 किमी. से कम करके 700 किमी. कर दिया गया है। विद्युतीकरण के संबंध में, 4500 रूट किमी. के लक्ष्‍य को 11वीं योजना में प्राप्‍त किया गया था, प्रथम वर्ष अर्थात् 2012-13 के लिए प्राप्‍त कर लिया गया है और वर्ष 2013-14 के लिए 1300 रूट किमी. के लक्ष्‍य को प्राप्‍त करने के लिए 300 करोड़ रु. की अतिरिक्‍त आवश्‍यकता की मांग की गई है। 
(2) : जी हां। निधियों की तंगी के कारण वर्ष 2013-14 के लिए नई लाइन के लक्ष्‍यों को 500 किमी. से घटाकर 450 किमी. कर दिया गया है और आमान परिवर्तन के लक्ष्‍य को 450 किमी. से घटाकर 375 किमी. कर दिया गया है। 
(3) : जी हां। रेलवे ने नई लाइन, आमान परिवर्तन और दोहरीकरण के अंतर्गत सभी स्‍वीकृत परियोजनाओं की प्राथमिकता सूची तैयार की है परन्‍तु सामाजिक रूप से व्‍यावहारिक परियोजनाओं के अनुसार नहीं। परियोजनाओं की प्राथमिकता निम्‍नलिखित दृष्टिकोण तक की जाती है। (i) रेलवे को इसकी वित्‍तीय रूप से उपयोगिता, (ii) क्षमता सृजन, (iii) वैकल्पिक मार्ग की व्‍यवस्‍था, (iv) राजस्‍व सृजन इत्‍यादि। 

